
Täze gözleg agramy azaltmak üçin dermanlary kabul etmek bilen adamlaryň kognitiw we
özüni alyp baryş saglygy üçin peýdasy arasynda baglanyşygyň bardygyny görkezdi. Şol bir
wagtyň özünde, olaryň pankreatit we böwrek keselleriniň döremek howpy ýokarlanýar.

WashU Medicine-den alymlar ABŞ-nyň Weteranlar işleri ministrliginiň maglumatlar
bazasyndaky şahsyýeti anyklanylmaýan lukmançylyk ýazgylaryny seljerip, iş alyp bardylar.
Gözlegiň netijesinde 2017-nji ýylyň 1-nji oktýabryndan 2023-nji ýylyň 31-nji dekabry
aralygynda süýji keseli bilen bejergi alan 2 milliondan gowrak weteran barada maglumat
öwrenildi.

GLP-1RA dermanlary saglyk üçin ep-esli peýdalar bilen baglanyşyklydy. Hususan-da,
tutgaýlaryň we alkogol, kannabis, stimullaşdyryjylar we opioidlere garaşlylygyň döremek
howpunyň peselmegi bilen. Agramy azaltmak üçin dermanlary kabul eden adamlar öz janyna
kast etmek pikirleri, öz-özüne zyýan ýetirmek, bulimiýa, şizofreniýa bilen has az ýüzbe-ýüz
boldular. Olarda demensiýa, Altsgeýmer keseli döremek ähtimallygy peseldi. Dogry, köp
ýagdaýda bu peselme takmynan 10-20% bolup durýar.

Şeýle hem, agramy azaltmak üçin dermanlaryň aşgazanasty mäzi we böwrekler üçin
ýaramaz täsir edip biljekdigi ýüze çykaryldy. Bu ýan täsirler seýrek duş gelýär, ýöne gaty
çynlakaý bolup biler. Mundan başga-da, böwrekleriň işleýşiniň bozulmagy bejergi
mümkinçilikleri çäklendirilen giçki tapgyra ýetýänçä, alamatsyz bolup biler.

Habar häsiýetli materiallary lukman maslahatlary bilen deňeşdirmek bolmaz. Karar kabul
etmezden ozal hünärmen bilen maslahatlaşyň.


